(Obrazac oglasa)

BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

MINISTARSTVO ZA BORAČKA PITANJA
Na osnovu dijela 5. Programa podsticaja samozapošljavanja pripadnika branilačke populacije Zeničko-dobojskog kantona za 2026. godinu broj: 02-11-8459/26 od 24.04.2026. godine (u daljem tekstu Program), Služba za finansije, inspekcijske poslove i opću upravu Općine Breza objavljuje:
JAVNI POZIV
za dodjelu podsticaja samozapošljavanja  pripadnika branilačke populacije  Zeničko-dobojskog kantona za 2026. godinu 
I. Predmet oglasa

Obavještavaju se branioci i članovi njihovih porodica sa prebivalištem na području općine Breza i koji su na evidenciji nadležnog organa za vojne evidencije u općini Breza, o mogućnosti podnošenja zahtjeva za dodjelu novčanih sredstava  u svrhu podsticaja samozapošljavanja i to:
· Program „Prvi biznis“ - u slučaju kada je podnosilac zahtjeva, registrovao planiranu djelatnost ne ranije od 01.01.2025. godine, a zaključno sa danom okončanja javnog poziva po ovog Programu.
· Program „Biznis plus“ 
· Varijanta a) korisniku Programa podsticaja samozapošljavanja ovoga Ministarstva iz prethodnih godina, koji je od 01.01.2025. godine do okončanja Javnog poziva zaposlio jednog ili više radnika pod uslovima:

· da se sredstva ne mogu dodijeliti za zaposlenje lica za koje je aplikant ranije koristio ovo pravo i 

· da se zaposleno lice vodilo na evidenciji nezaposlenih lica Službe za zapošljavanje Zeničko-dobojskog kantona najmanje dva mjeseca prije stupanja u radni odnos.
· Varijanta b) korisniku Programa podsticaja samozapošljavanja ovoga Ministarstva iz prethodnih godina koji je bio uspješan u poslovanju, zadržao poresku registraciju i izmirio sve poreske obaveze za 2025. godinu, te uplatio porez na dobit u minimalnom iznosu 1.000,00 KM

· Varijanta c) korisniku Programa podsticaja samozapošljavanja ovoga Ministarstva iz 2025. godine po Programu „Prvi biznis“, koji je zadržao poresku registraciju i izmirio sve poreske obaveze za 2025. godinu
II. Pravo učešća na oglasu imaju:

· dobitnik ratnog priznanja i odlikovanja;

· ratni vojni invalid;

· demobilizirani branilac koji je u periodu od 06.04.1992. do 23.12.1995.godine u sastavu Oružanih snaga proveo najmanje 24 mjeseca, odnosno 12 mjeseci, ukoliko je u OS pristupio kao maloljetno lice ili 6 mjeseci po punoljetstvu;

· član porodice šehida, poginulih, umrlih i nestalih branilaca-korisnik porodične invalidnine;

· član porodice poginulog, umrlog i nestalog dobitnika ratnog priznanja i odlikovanja -korisnik mjesečnog novčanog dodatka;

· član porodice umrlog ratnog vojnog invalida - korisnik porodične invalidnine i

· član porodice umrlog demobiliziranog branioca - supružnik koji nije zasnovao bračnu ili vanbračnu zajednicu i dijete dok je na redovnom školovanju.
Posebni korisnici

· dijete šehida, poginulog, umrlog i nestalog branioca nakon prestanka prava na porodičnu invalidninu i dijete umrlog dobitnika ratnog priznanja ili odlikovanja kojem je prestalo pravo na mjesečni novčani dodatak;
· dijete umrlog ratnog vojnog invalida kojem je prestalo pravo na porodičnu invalidninu do navršene 35 godine života;

· dijete umrlog demobiliziranog branioca koji je u periodu od 06.04.1992. do 23.12.1995.godine u sastavu Oružanih snaga proveo najmanje 24 mjeseca, odnosno 12 mjeseci, ukoliko je u OS pristupio kao maloljetno lice ili 6 mjeseci po punoljetstvu, do navršenih 35 godina života;

· dijete dobitnika ratnog priznanja i odlikovanja, do navršenih 30 godina života;

· dijete ratnog vojnog invalida do navršenih 30 godina života i

· dijete demobiliziranog branioca, koji je u periodu od 06.04.1992. do 23.12.1995.godine u sastavu Oružanih snaga proveo najmanje 24 mjeseca, odnosno 12 mjeseci, ukoliko je u OS pristupio kao maloljetno lice ili 6 mjeseci po punoljetstvu, do navršenih 30 godina života.

Lista posebnih korisnika – djece demobiliziranih branilaca formirat će se shodno učešću roditelja u sastavu Oružanih snaga u periodu od 06.04.1992. do 23.12.1995. godine, odnosno prioritet će imati korisnici čiji su roditelji proveli veći broj mjeseci u Oružanim snagama u navedenom periodu.

Navedena lista će se formirati na nivou grada/općine od strane gradske/općinske komisije.
I. Potrebna dokumentacija koju prilažu kandidati za dodjelu sredstava (original ili ovjerene kopije ne starije od 3 mjeseca od dana podnošenja zahtjeva) 
A. „Prvi biznis“ - podnosioci zahtjeva su dužni dostaviti slijedeću dokumentaciju:
1. dokaz o pripadnosti branilačkoj populaciji: rješenje nadležne gradske/općinske službe o priznavanju svojstva dobitnika ratnog priznanja i odlikovanja i ratnog vojnog invalida, odnosno člana porodice šehida, poginulog, umrlog, nestalog branioca i člana uže porodice poginulog, umrlog ili nestalog dobitnika ratnog priznanja i odlikovanja, ili uvjerenje nadležnog organa izdatog u skladu sa Zakonom o upravnom postupku ("Službene novine FBiH" broj 2/98, 48/99 i 61/22), a demobilizirani braniocu uvjerenje VFMB-3a izdato od strane nadležne Grupe za pitanja evidencija iz oblasti vojne obaveze;
2. uvjerenje o kretanju izdato od nadležnog MUP-a;

3. uvjerenje nadležne Službe za zapošljavanje da je podnosilac zahtjeva bio na evidenciji Službe za zapošljavanje najmanje dva mjeseca prije registracije djelatnosti;

4. uvjerenje nadležne Poreske uprave o izmirenim poreskim obavezama;
5. dokaz o registraciji biznisa kao osnovne djelatnosti nakon 01.01.2025.godine, a najkasnije sa danom zatvaranja  javnog poziva po ovom Programu (rješenje gradske/općinske službe i ID broj iz Poreske uprave)
6. plan poslovnih aktivnosti kojim će podnosilac zahtjeva dokazati poznavanje planirane poslovne aktivnosti sa stanovišta ulaganja, profita i tržišta za istu. Isti mora sadržavati minimalno slijedeća poglavlja: 

a) Uvod- opis djelatnosti i predmet poslovanja 

b) Ciljevi poslovanja- narativno opisati ciljeve poslovanja sa akcentom plana utroška sredstava za koje aplicira;

c) Plan prihoda, rashoda, poslovni rezultat i investiranje- tabelarni prikaz traženih parametara koji će sadržavati uvid u utrošak sredstava za koje aplicira;
7. izjava supruge umrlog demobiliziranog branioca da je sa istim živjela u braku najmanje dvije posljednje godine dana prije smrti.

8. rješenje nadležnog organa o dodjeli licence za obavljanje djelatnosti za koje je potrebna licenca/saglasnost u skladu sa Zakonom o obrtima i srodnim djelatnostima (prevozničke 
djelatnosti, privatne škole i vrtići, agencije za zapošljavanje, turističke agencije, privatne ordinacije, apoteke i sl.)
B.  „Biznis plus“- 
Varijanta a)-podnosioci zahtjeva dužni su dostaviti slijedeću dokumentaciju:
1. uvjerenje nadležne Poreske uprave o izmirenim poreskim obavezama za aplikanta i registriranu djelatnost;

2. uvjerenje nadležne Službe za zapošljavanje da je zaposleno lice bilo na evidenciji službe za zapošljavanje prije stupanja u radni odnos;
3. obrazac JS 3100- Prijava osiguranja za zaposleno lice- izdat od nadležne Poreske uprave; 

4. obrazac JS 3650- Informacija o uplaćenim doprinosima za zaposleno lice- izdat od nadležne Poreske uprave;

5. uvjerenje nadležne gradske/općinske službe o učešću u prethodnim projektima zapošljavanja i samozapošljavanja Ministarstva;

6. potvrda o kretanju izdata od strane nadležnog MUP-a za zaposleno lice (Uvjerenje PBA-4A).

Varijanta b)-podnosioci zahtjeva dužni su dostaviti slijedeću dokumentaciju:

1. izvod iz registra poslovnih subjekata porezne uprave kao dokaz o aktivnoj registraciji djelatnosti;

2. uvjerenje o izmirenim poreskim obavezama za podnosioca zahtjeva i registrovanu djelatnost;

3. uvjerenje nadležne gradske/općinske službe o učešću u prethodnim projektima Ministarstva

4. Godišnja prijava poreza na dohodak (GPD-1051) ili godišnja prijava poreza na dobit (PP-801) ovjerena od nadležne porezne uprave i dokazi (uplatnice banke) o uplaćenom porezu na dohodak/dobit.
Varijanta c)-podnosioci zahtjeva dužni su dostaviti slijedeću dokumentaciju:

5. izvod iz registra poslovnih subjekata porezne uprave kao dokaz o aktivnoj registraciji djelatnosti;

6. uvjerenje o izmirenim poreskim obavezama za podnosioca zahtjeva i registrovanu djelatnost;

7. uvjerenje nadležne gradske/općinske službe o učešću u Programu „Prvi Biznis“ za 2025. godinu.
II. Visina sredstva 

· Program „Prvi biznis“ - 12.000,00KM.

· Program „Biznis plus“ - Varijanta a) – od 3.000,00 do 10.000,00KM

                                     - Varijanta b) -  od 1.000,00 do 7.000,00KM
-  Varijanta c) -  1.000,00KM

III. Postupak odobravanja sredstava

Zahtjev za podsticaj samozapošljavanja zainteresovani kandidati podnose na obrascu kojeg propisuje ministar Ministarstva, uz obavezno prilaganje kompletne dokumentacije, kao dokaza o ispunjavanju uslova Javnog poziva. 

Na osnovu donešene odluke Ministarstva, grad/općina, Ministarstvo i Korisnik potpisati će ugovor kojim će biti detaljno regulisane sve obaveze strana u postupku.

Sve potrebne informacije mogu se dobiti u nadležnoj Službi boračko-invalidske zaštite grada/općine i Ministarstvu.
IV. Prijave na oglas se mogu izvršiti zaključno sa 25.05.2026. godine
V. Podnošenje zahtjeva

Obrasce zahtjeva zainteresovani kandidati mogu preuzeti kod nadležne službe općine Breza. 

Podnosilac je dužan svojeručno potpisati zahtjev, kojim potvrđuje da je priložio svu potrebnu dokumentaciju traženu Javnim pozivom (original ili ovjerene kopije ne starije od 3 mjeseca od dana podnošenja zahtjeva).
Zahtjevi sa kompletiranom dokumentacijom dostavljaju se nadležnoj službi grada/općine.

Nepotpuni, neblagovremeni i neuredni zahtjevi neće biti uzeti u razmatranje.

Sve imenice upotrebljene u muškom ili ženskom rodu u ovom Javnom pozivu odnose se na oba
spola.

Broj: 13/03-3-1-11-6949-3/26
Datum: 28.04.2026. godine
Pomoćnik načelnika

                                                                                                              Meliha Beširević

